
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër portalit të lajmeve KoSSev 

 

 

Këshilli i Mediave të Shkruara të Kosovës në mbledhjen e tij 

të mbajtur më 10 qershor 2020, shqyrtoi ankesën e Demira 

Krujezit kundër portalit të lajmeve KoSSev lidhur me 

artikullin me titull: “Ivanović: Nepoštovanje zabrane 

kretanja na Severu Kosova, svadba sa 300 zvanica”, dhe mori 

këtë: 

 

 

 

 

 

                      V E N D I M  

  

 

 

- Ankesa miratohet.  
 

 

 



 

 

 

A R S Y E T I M I 

 

 

 

Ankesa ka të bëjë me shkrimin e publikuar në portalin e 

lajmeve KoSSev me titull “Ivanović: Nepoštovanje zabrane 

kretanja na Severu Kosova, svadba sa 300 zvanica”. 

Pretendimet janë se përmes publikimit të shkrimit u janë 

mundësuar qytetarëve komente, të cilat më pas kanë shprehur 

gjuhë të urrejtjes e që përbëjnë shkelje të Kreut III (Nxitja 

dhe gjuha e urrejtjes) të Kodit të mediave të shkruara. 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

  

Pas leximit të shkrimit dhe shqyrtimit të ankesës, KMShK 

vendos se ankesa miratohet.  

 

Nga provat e prezantuara nga ankuesja, portali i lajmeve 

KoSSev ka lejuar komente të cilat përmbajnë gjuhë të 

urrejtjes. Portalit në fjalë ka më shumë herë që i është 

tërhequr vërtetja për kontrollimin e komenteve, përkatësisht 

redaktorët dhe pronarët duhet të kujdesën veçanërisht që të 

mos shkelet Kodi i etikës në lidhje me gjuhën e urrejtjes. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


